
Alexander CARUANA
VS

ATLAS INSURANCE PCC Ltd. (C — 5601)

[I-Qorti:

Rat ir-Rikors Manluf imressaq fit-18 ta’ Ottubru, 2007, li bih u ghar-
ragunijiet hemm imsemmija, l-attur jitlob li din il-Qorti (a) ssib i |-
kumpannija assikuratrici mharrka ghandha tinzamm responsabbli biex
taghmel tajjeb ghad-danni mdarrbin minnu fl-in¢ident tal-vettura tal-
ghamla Mercedes Benz JBI 414 u dan bis-sahha tar-rabta tal-istess
kumpannija mharrka taht il-polza ta’ assikurazzjoni fis-sehh; (b) tillikwida
d-danni li huwa garrab fis-somma ta’ tmint elef mija u seba’ Liri Maltin u
disgha u tmenin ¢entezmi (LM 8,107.89)" jew somma ohra li I-Qorti
tillikwida, jekk mentieg billi tahtar perit ghal dan il-ghan; u (¢) tordna lill-
kumpannija mharrka thallsu d-danni hekk likwidati. Talab ukoll |-ispejjez
u l-imghax legali;

! Li jgibu €18,886.30 fi flus tal-lum

Rat id-digriet taghha tal-24 ta’ Ottubru, 20072, li bih ordnat in-notifika lis-
soc¢jeta’ konvenuta u tat direttivi lill-attur dwar it-tressiq tal-provi min-naha
tieghu;

Rat it-Twediba Mahlufa mressga fl-24 ta’ Jannar, 2008, li biha I-
kumpannija mharrka lagghet ghall-azzjoni attri¢i billi (a) ghalkemm ma
tikkontestax il-fatt illi I-vettura ta’ l-attur hija koperta mill-kumpannija
mharrka b’polza ‘comprehensive’, ma taqgbilx illi I-‘claim’ imressqa hija
valida, tajba u konformi ma l-obbligi kontrattwali tieghu bhala assikurat
peress illi n-natura tal-hsara li I-attur jistqarr illi arrbet il-vettura b’rizultat
tal-incident mhix kompatibbli mal-fatti, ¢irkustanzi u dinamika tal-incident
innifsu; (b) tghid li ghalhekk mhix marbuta illi thallas kumpens lill-attur; u
(¢) fi kwalunkwe kaz, id-danni allegati jridu jigu ippruvati minnu;

Rat id-digriet taghha tat-23 ta’ Jannar, 2009, fejn il-Qorti lagghet it-talba
maghmula mill-attur b’rikors tieghu tal-15 ta’ Settembru, 2008, u hatret lil
Natalino Agius bhala espert tekniku;

Rat id-digriet taghha tal-15 ta’ Lulju, 2009* li bih lagghet it-talba
maghmula mill-attur b’rikors tieghu tat-30 ta’ Marzu, 2009, biex tordna
bidliet fl-att tar-Rikors Mahluf;

Rat ir-relazzjoni tal-Perit Tekniku Natalino Agius tal-24 ta’ Marzu, 2009,°
u minnu mahlufa kif imiss wagqt is-smigh tal-1 ta’ April, 2009°;

Rat in-nota mressga mis-soéjeta’ mharrka fis-7 ta’ April, 20097 i biha
talbet il-hatra ta’ periti addizzjonali;

Rat in-noti mressga mill-partijiet bix-xhieda taghhom faffidavit u provi
dokumentali mehmuza maghhom;

Semghet ix-xhieda mressqga mill-partijiet;
Rat id-digriet taghha tas-6 ta’ Marzu, 20142, |i bih awtorizzat trattazzjoni

bil-miktub u tat lill-partijiet zmien biex iressqu s-sottomissjonijiet taghhom
dwarhom;

Rat in-nota ta’ sottomissjonijiet imressqa mill-attur tat-12 ta’ Gunju,
2014°;

Rat in-nota ta’ sottomissjonijiet tas-socjeta’ mharrka tal-5 ta’ Dicembru,
2014, bi twegiba ghal dik imressqga mill-attur;

Rat |-atti kollha tal-kawza;

Rat id-digriet taghha tat-3 ta’ Frar, 2015, li bih halliet il-kawza ghas-
sentenza;

Ikkunsidrat:

lIli din hija azzjoni ghal risar¢ciment ta’ hsara mg@arrba minn assikurat taht
polza ta’ assikurazzjoni. L-attur huwa s-sid ta’ vettura li darrbet hsara
fincident waqt li kienet gieghda tinsaq fFisherman Street, gewwa I-
Marsa. Is-socjeta’ konvenuta, li maghha I-vettura tal-attur kienet koperta
b’assikurazzjoni ‘comprehensive’, qed tirrifjuta illi taghraf dan I-in¢ident u
biex thallas ghall-allegati danni mgarrba ghax tghid li ghandha dubju fuq
l-awtenti¢ita’ tal-‘claim’ imressqa mill-attur;

llli bhala fatti rilevanti illi johorgu mill-atti jirrizulta li l-attur kien xtara
vettura second hand tal-marka Mercedes Benz E300 bin-numru tar-
registrazzjoni JBI 494. Il-vettura kienet ilha fuq it-trig minn April tal-1999.
L-attur jghid li xtara I-karozza minghand wiehed Guzi Formosa f'xi zmien
fl-2006 u wettaq it-transfer taghha fis-16 ta’ Gunju tal-2006™, meta dak
iz-zmien il-karozza kienet assikurata ma’ Rausi Insurance. Fis-17 ta’
April, 2006™, il-kumpannija mharrka acéettat ir-rabta bhala ‘underwriter
tal-istess, ghall-ewwel taht polza third party fire and theft, imbaghad,
mis-16 ta’ Mejju 2006 ’| quddiem, taht polza ‘comprehensive’®. 1l I-
polza kienet taghlaq fil-31 ta’ Ottubru tal-istess sena. Nhar il-25 ta’
Ottubru, 2006™, tard fil-ghaxija, l-attur wassal lil ibnu u I-habib tieghu I-
Marsa u, wara li gaghad maghhom ghal xi hin, fi trigtu lura lejn il-Belt
waqt li kien ghaddej minn Fisherman Street, I-attur jghid illi ra vettura
gejja lejh mid-direzzjoni opposta, li harget minn liwja, u misjuga b’'mod
traskurat. Din il-vettura kellha dawl gawwi mixghul u sabiex jevita illi
jidhol go vettura li kienet ipparkjata mat-triq, gibed mal-genb u I-vettura

® Pagg. 367 — 375 tal-process

! Dikjarazzjoni tieghu fpag. 246 tal-process

gabdet il-bankina, tkaxkret mal-hajt u strahet go bieb tal-hadid ta’
remissa tal-lewn ahdar skur'®. L-attur jghid illi x’hin dawwar lejn il-genb,
l-ewwel laqgat il-quddiem tal-vettura tieghu mal-hajt, imbaghad in-naha
tal-lemin sakemm spic¢at gol-bieb tar-remissa’®. Huwa kien wahdu
meta gara l-in¢ident. L-attur fizikament ma weggax, ghalkemm kellu
fuqu gatgha kbira'’. Ftit minuti wara, hargu xi girien'® minn djarhom |i
semghu I-hoss tal-habta tal-karozza. Aktar tard fuq il-post waslu ibnu
Yanis®, il-habib ta’ ibnu®°, u l-warden®;

Illi I-warden jispjega® illi l-isketch li gie mhejji u mressaq fl-atti*® huwa
indikattiv ta’ dak li ra meta wasal fuq is-sit, ghalkemm mhux skalat.
Ikkonferma illi |-attur ma tahx spjegazzjoni tal-vettura li l-attur jghid li
kienet gejja mid-direzzjoni opposta u li minhabba fiha dara li gara. Ix-
xhud stqarr illi I-art ma kinetx imxarrba, illi kien hemm xi oggetti ma’ l-art
illi setghu waqghu mill-karozza tal-attur, izda mhux hgieg®*. Marki tal-
iskid ma sabx fuq is-sit, u t-trig kienet kariggabbli miz-zewg§ direzzjonijiet
u mhux ‘one way’?. Il-vettura spiééat man-naha I-ohra tad-direzzjoni illi
l-attur jghid li kienet sejra, u kellha hsarat estensivi?®;

llli iben I-attur, Yanis Caruana, jghid illi I-vettura kienet fi stat tajjeb gabel
habat biha missieru dakinhar, hlief ghal ghafsa fuq in-naha ta’ wara,?’
filwaqt illi d-danni fuq il-vettura® sehhew ftit minuti wara illi l-attur telaq
minn hdejh meta wasslu u lil habibu |-Marsa.  Bl-istess mod jixhed
Neville Grech, li kien ma’ iben |-attur meta marru fuq is-sit wara li gara |-
in¢ident. Ix-xhud jikkonferma illi huwa ra |-vettura diversi drabi gabel |-
in¢ident u ¢ahad li kellha daqqiet fugha, filwaqt illi dik il-lejla stess meta
rikeb il-vettura mill-Belt sal-Marsa, ma nnutax illi fuq il-vettura kien hemm
xi dagqiet®;

llli I-ghada I-attur dahhal claim ma’ Rausi Insurance u din irriferietha lis-
sodjeta’ imharrka®. F'Marzu tal-2007%, l-attur gabbad persuna biex
taghmel survey fuq il-karozza mahbuta®. Ittiehdu ritratti tal-vettura i

kienet ittiendet fgarage ghand Kinds u mar anke fuq is-sit fejn gara I-
in¢ident u gibed ritratti tal-hajt u tal-bieb li mieghu l-attur jghid illi habat;

[lli, min-naha taghha, il-kumpannija mharrka wkoll gabbdet li jsir survey
fuq il-karozza li kienet ghand Kinds (Auto Sales Limited), |-ghada li
waslitilha t-talba tal-attur®® u ngibdu ritratti waqt l-ezami li sar fuq il-
karozza®*. Ma sarx survey report. Is-so¢jeta’ mharrka waslet ghall-
konkluzjoni illi d-danni fuq il-vettura ma kinux jikkorrispondu ma’ kif sehh
l-in¢ident kif mistgarr mill-attur. Osservat ukoll illi kien hemm xi parts
niegsa mill-karozza u li langas kienu jidhru fir-ritratti li gibed il-warden.
Fuqg dawn I-ewwel konkluzjonijiet, is-socjeta’ konvenuta rrifjutat il-claim u
gharrfet b'dan lill-attur®;

llli s-soc¢jeta’ konvenuta kienet hatret ukoll espert forensiku biex jislet
rapport dwar it-thassib li kellha dwar it-talba tal-attur®®. Qabel hejja r-
rapport®’, kellem lill-attur u lill-warden. Fuq is-sahha tal-fehmiet murija
mill-imsemmi espert, is-socjeta’ konvenuta tfisser faktar dettal liema
kienu d-divergenazi illi hija kellha ma’ l-attur fuq id-danni li taghhom qged
jitlob kumpens. Fost ohrajn, issemmi kif |-attur ged jitlob hlas ta’ zewg
fanali (‘headlamps’) meta frak ta’ hgieg ma nstabx fuq is-sit; ir-ritratti
jixhdu pilastru wiehed mill-bieb tal-mahzen illi kien inbidel filwaqt illi fug
il-kumplament tal-bieb jidher biss grif, u ghaldagstant mhux spjegabbli kif
il-vettura tal-attur setghet garrbet tant hsarat fuq il-parti tal-quddiem
taghha; il-hsarat fuq in-naha tax-xellug juru illi I-vettura habtet ma’ xi
arblu jew oggett simili, izda fuq is-sit ma nstab ebda oggett ta’ din in-
natura; il-bankina fl-inhawi tal-post fejn habtet il-vettura kienet wisq
baxxa biex tispjega kif ir-rota setghet icCartet b’rizultat tal-incident; il-
prezenza ta’ ammont ta’ sadid li hareg mill-pjanca jindika illi I-karozza
misjuga mill-attur kienet imdahhla f'xi in¢ident iehor li sehh gimghat jekk
mhux xhur gabel; u li l-airbag tan-naha tax-xellug (li nfethet meta gara I-
kaz) tohrog biss meta jkun hemm passiggier riekeb fuq is-seat ta’
quddiem, filwaqt illi -attur jghid illi kien wahdu fl-in¢ident®;

[lli meta I-attur ra li I-kumpannija assikuratrici bdew jidhlulha dubiji dwar it-
talba tieghu, gabbad espert tekniku ex parte (fuq parir tal-avukat tieghu)
biex jara |-karozza tieghu. L-espert ra l-vettura fit-18 ta’ Lulju, 2007,
meta kienet tinsab mghottija fit-trig qrib id-dar tal-attur, u halla r-rapport
tieghu fil-mori ta’ din il-kawza, fl-ghoxrin (20) ta’ April, 2008%°. FI-

%3 Xhud Mark Micallef fpag. 180 tal-process

% Dokti "MM1” u “MM2” fpagg. 173 — 4 tal-process

* pag. 167 tal-process

imsemmi rapport tieghu, huwa jghid fost |-ohrajn, li I-hsara fuq il-vettura
misjuga mill-attur kienet tagbel mal-hsara fuq il-bieb tar-remissa;

i mill-kostatazzjonijiet tekni¢ci maghmula mill-espert mekkaniku
mgabbad mill-Qorti, fisser il-kundizzjoni xejn tajba Ii tinstab fiha I-vettura
llum u x'valur ghandha fl-istat li hi*. L-esperti teknici |-ohra strahu fuq
dak li galilhom l-attur, izda sabu korrelazzjoni bejn il-hsarat u dak li stqarr
lilhom I-attur;

[lli I-attur ipprezenta bhala prova ricevuta marbuta mad-danni illi garrab li
jikkonsistu fi hlas ta’ parkegg tal-karozza ghal diversi xhur mal-MCP Co.
Ltd.**, hlas lis-so¢jeta’ assikuratriéi tas-sid tal-mahzen, GasanMamo
Insurance, ghad-dannu illi garrab il-bieb bl-incident*?; hlas lill-espert ex
parte ghas-Survey Report tieghu®®; u spejjez u drittijiet marbuta man-
nomina tal-Perit Tekniku mgabbad mill-Qorti**;

[lli fit-18 ta’ Ottubru, 2007, I-attur fetah din il-kawza. Ghal zmien wara I-
inCident, l-attur halla |-karozza ipparkjata barra d-dar tieghu fil-Belt u
mbaghad dahhalha fil-parkeggd ta’ MCP fil-Floriana, wara li |-Pulizija
widdbuh li sejrin inehhuha minn hemm bi spejjez ghalih;

llli dwar il-konsiderazzjonijiet legali, jidher li dan il-kaz iqajjem zewg
kwestjonijiet: l-ewwel wahda hija r-rabta li tinholoq bejn il-partijiet
fkuntratt ta’ assikurazzjoni, filwaqt li t-tieni wahda hija dik fejn il-partijiet
iressqu verzjonijiet ghal kollox differenti minn ta’ xulxin;

llli, dwar tal-ewwel, ikun xieraq li wiehed izomm quddiem ghajnejh li I-
kuntratt tal-assikurazzjoni huwa wiehed alejatorju, fejn il-gligh jew it-telf
ghaz-zewg partijiet, jew wahda minnhom, huwa maghmul jiddependi
minn grajja li mhijiex zgura®™. Din il-grajja li mhix ¢erta tikkostitwixxi |-
aspett tar-riskju assikurat, li huwa element ewlieni tal-kuntratt ta’
assikurazzjoni, ghaliex jikkonsisti fil-possibilita’ ta’ grajja li ggib maghha
telf ekonomiku lil min igarrabha u li dwarha dik il-persuna tkun assikurat
ruhha bil-hlas tal-premium u I-hrug tal-polza. Fil-kuntratt taht ezami, ir-
riskju titghabba bih il-kumpannija assikuratric¢i, bhala I-korrispettiv taghha
tal-obbligazzjoni taghha fil-kuntratt*®. Din tiehu s-sura ta’ obbligazzjoni
kazwali li tiddependi minn grajja ta’ bla hsieb li ma tkunx fis-setgha la

0 pag. 79 — 93 tal-process

1 Dokti. “AC1” u “AC 27, fpagg. 106 — 108 tal-process; Dok. “XYZ”, fpag. 125 tal-process; u Dok “STAT”, fpagg. 340 — 1 tal-

* Art. 964 tal-Kap 16

tad-debitur u langas tal-kreditur®’. lli féirkostanzi normali u taht ir-regola
generali, meta ssehh dik il-grajja jitnissel |-obbligu tal-assikuratur i
jaghmel tajjeb ghat-telf imgarrab mill-assikurat. Sakemm ma johrogx li |-
assikurat kellu sehem fdik il-grajja jew iffacilita li ssehh, l-assikuratur
huwa mistenni li jhallas I-indennizz miftiehem;

lIli ghal dak li jolqot it-tieni kwestjoni, fil-kaz in ezami, hemm il-kwestjoni
krucjali tal-verzjonijiet ghal kollox kontrastanti tal-partijiet. Dan huwa kaz
fejn il-kumpannijia mharrka tghid illi I-claim kif mressga mill-attur hija ghal
kollox fabbrikata.”® Tghid li hemm elementi serji li joholqu dubju serju
kemm huwa minnu li I-vettura assikurata tabilhagq garrbet dawk il-hsarat
fl-incident fis-26 ta’ Ottubru 2006. Dawn l-elementi tfissirhom b’reqqga
kbira fin-Nota ta’ Sottomissjonijiet taghha taht seba’ rjus*. Minhabba
f'hekk, tghid li mhijiex marbuta li taghti kumpens taht il-polza;

llli dan ifisser li jaga’ fuq I-attur li jipprova tajjeb bizzejjed u fil-grad li titlob
il-ligi, u jigifieri fuq bazi ta’ probabilita’ u mhux fuq l-assolutezza tal-
kredibilita’, Ii -vettura tieghu kienet fi stat tajjeb gabel ma gara l-in¢ident
fil-lejl bejn ilI-25 u s-26 ta’ Ottubru, 2006, filwaqt illi jaga’ fuq I-kumpannija
mharrka I-piz ta’ I-allegazzjoni taghha li tipprova li |-attur assikurat mexa
maghha b’mod qarrieqi, u b’hekk jitlef id-dritt li jinghata kumpens tanht il-
polza. Filwaqt li ftal-ewwel japplika I-prin¢ipju li min jallega jrid
jipprova™, fit-tieni jrid jizdied ukoll il-prin¢ipju li I-eghmil doluz ma jistax
ikun prezunt, imma ghandu jkun ippruvat®*;

lIli inghad bosta drabi li tezisti regola ta’ applikazzjoni pro¢edurali li trid i
fejn fkaz johorgu zewg verzjonijiet li jmorru ghal kollox il-wahda kontra |-
ohra, il-Qorti ghandha taghzel Ii tqis dik il-verzjoni tal-parti mharrka, u
dan fuq il-bazi tal-artikolu 562 tal-Kapitolu 12 tal-Ligijiet ta’ Malta® u tar-
regola ta’ in dubio pro reo. lzda huwa dagstant iehor acéettat li mhux
kull konflitt jew kontradizzjoni fil-verzjonijiet tar-rispettivi partijiet fkawza
ghandu jwassal lil min irid jaghti gudizzju biex jieqaf milli jista’ jiddeciedi
b’kuxjenza kwieta bla ma jkollu jdur ghall-imsemmija regola®;

llli I-Qorti ghalhekk sejra tghaddi biex, fid-dawl tal-konsiderazzjonijiet |i

ghadhom kemm saru u fid-dawl tal-provi li johorgu mill-atti tal-kawza,
tistharreg il-kwestjoni dwar jekk intweriex li d-danni illi garrbet il-vettura

T Art. 1053(1) tal-Kap 16

“8 pag. 383 tal-process

9 8§ 18 sa 47 taghha, fpagg. 383 — 390 tal-process

%0 Art. 562 tal-Kap 12

verament sehhew fl-in¢ident ta’ bejn il-25 u s-26 ta’ Ottubru 2006, jew
jekk l-attur qarragx meta ghamel it-talba tieghu ghall-kumpens taht il-
polza;

llli fir-rigward tal-prova li hija mehtiega li tingieb mill-attur, ma hemm |-
ebda dubju li, fil-kaz prezenti, fiz-zmien li sehh I-in¢ident, il-vettura tal-
attur kienet koperta b’polza ta’ assikurazzjoni u li tali polza kienet wahda
‘comprehensive”. L-angas ma huwa kontestat li, dak inhar li sehnh I-
inCident, dik il-polza kienet ghadha fis-sehh. Fir-rigward tal-istat tal-
vettura gabel il-habta, I-attur iressaq bhala xhieda lil ibnu u siehbu fejn
ikkonfermaw illi gabel I-in¢ident il-vettura kienet fi stat tajjeb u minghajr
daqqiet hlief, fi kliem iben l-attur, ghal ghafsa fuq wara. L-ewwel
persuni illi raw il-vettura minuti wara I-incident kienu l-ahwa Bezzina fejn
ikkonfermaw ir-ritratti tal-vettura mkissra f'pagna 173 u 174 tal-process u
jghidu illi kien ghad hemm il-foga fuqg ix-xena tal-habta b’rizultat tal-hrug
tal-air bags x’hin waslu huma fuq is-sit. ll-vettura kellha daqqgiet fuq il-
quddiem taghha, xellug u lemin, kif ukoll fuq wara. L-esperti teknici
jikkonfermaw illi sabu l-istess hsarat fuq il-vettura. Min-naha tieghu, I-
attur jishaq li wettaq il-provi li kien marbut igib ’il quddiem u li dan
ghamlu b’mod tajjeb bizzejjed biex jissostanzja il-kaz tieghu;

[lli dak li jibga’ dubjuz izda huwa kif sehh I-in¢ident u spjegazzjoni ta’ dan
jista’ jaghtiha biss I-attur peress li ma kellu lil hadd mieghu. Huwa jghid
illi I-impatt li garrbet il-vettura kien originarjament fuq il-quddiem taghha.
[l-vettura gabdet il-bankina, il-hajt u I-bieb, izda mhux il-bieb dirett. Il-
windscreen inkisret bil-ftuh taz-zewgq airbags u l-impatt kien daqga kbira.
Huwa jghid illi I-mudguard kien imdahhal fil-bieb u li lill-warden qallu biex
jiehu ritratti ta’ dan. L-istess fir-rigward tal-hgieg li, skond I-attur, kien
jigri fuq il-bankina u kullimkien, anke jekk ir-ritratti ma jurux dan b’mod
c¢ar ghall-ahhar;

llli fis-sewwa I|-istess espert tekniku mgabbad mill-attur ex parte wera t-
thassib tieghu dwar il-verzjoni moghtija mill-attur ta’ kif graw I-affarijiet.
Kemm hu hekk, hu jghid li “ghalija ghall-bidu kienet unbelievable”™* u li
ghall-ewwel ma emminx x’kien qgallu I-attur®®. 1zda mbaghad, meta mar
fuq il-post (ghalkemm xi xhur wara) u gabbel il-hsarat li ra fuq il-karozza
mal-bieb tar-remissa, I-ambjenti tal-madwar u cirkostanzi ohrajn fuq il-
post, bidel il-fehma tieghu u sahhahha b’mod li baqga’ jiddefendiha wkoll
minkejja |-kontro-ezami serrat li sarlu fuq il-konkluzjonijiet u I-fehmiet
imnizzla minnu fir-rapport li ghamel,

% Xhieda ta’ Joseph Zammit fpag. 269 tal-process
*® |bid. fpag. 271 tal-process

lIli mbaghad, I-esperti kollha mgabbdin miz-zewg partijiet u li xehdu fil-
kawza, jagblu wkoll dwar il-hsarat estensivi li darrbet il-karozza tal-attur.
Dwar dawn il-hsarat, ta I-fehma tieghu l-espert tekniku mgabbad mill-
Qorti li wkoll gabel ma’ dawk il-fehmiet. Imma filwaqt li I-attur jghid li
dawk il-hsarat graw fdaqga u f'dak il-hin tal-habta tieghu mal-hajt u I-
bieb tar-remissa, il-kumpannija mharrka tislet I-argument li I-kobor tal-
hsarat jixhed li I-karozza kienet involuta fin¢ident (jew inc¢identi ohrajn)
b’habta ma’ haga ohra (issemmi arblu jew struttura li tixbahha) li ma
kenitx saret dakinhar f'dak il-post;

[lli 1-Qorti tgis li ma hemm I|-ebda dubju li I-karozza tal-attur instabet
dakinhar imhaxkna ma’ bieb ta’ remissa u mahbuta. Dwar dan hemm
ukoll xhieda li rawha hemm u fliema kundizzjoni kienet. Hareg ukoll Ii I-
gaghda taghha ma kenitx tippermetti lill-attur isugha mill-post wara I-
habta, tant li kellu jgabbad lil xihadd biex jirmunkahielu. Hemm prova
wkoll li I-habta ghamlet hsara f'gid ta’ terzi (il-bieb tar-remissa) u li ghal
din il-hsara l-attur intalab jaghmel tajjeb u, wkoll jekk taht protesta, hallas
ghall-hsara li grat. Min-naha l-ohra, skond kif tipotizza I-kumpannija
mharrka, jekk kemme-il darba |-karozza tal-attur kienet tkissret fincident
iehor gabel dakinhar, ma fissritx kif allura I-karozza nstabet fejn instabet
meta ssejjah il-warden u fassal ir-rapport u I-iskizz tal-in¢ident, sakemm
l-istess kumpannija ma hijiex timplika li I-karozza tal-attur ingarret sa fuq
il-post. Provi pozittivi ta’ dan ma ngabux, u kongetturi u tejoriji ma
jikkostitwux prova li din il-Qorti tista’ togghod fughom;

llli dak li gieghda tikkontesta I-kumpannija mharrka huwa illi I-attur vicin
meta kienet ser tiskadi I-polza tal-assikurazzjoni holoq inc¢ident u ¢joe
dak tal-kaz odjern, u li ftit xhur biss gabel dakinhar galeb il-polza minn
wahda third party fire and theft ghal wahda comprehensive biex b’hekk
seta’ jiehu vantagg minn fug dahar I-istess soc¢jeta’ mharrka;

llli dik li I-kumpannijia mharrka tixli bih lill-attur hija xilja serja li titlob
prova gawwija. Dan ghaliex, fil-kuntratti bilaterali, I-element tal-bona fidi
huwa wiehed ewlieni li jorbot mhux biss ghal dak li jinghad fil-kuntratti,
imma wkoll ghall konsegwenzi kollha li §gib maghha r-rabta skond ix-
xorta taghha, bl-ekwita’, bl-uzu jew bil-ligi.>® Ix-xilja tal-kumpannija
mharrka, allura, tattribwixxi lill-attur b’eghmil doluz u dan jitfa’ piz fugha li
turi sewwa dak li tixlih bih;

llli I-awturi jghallmu li “The onus of proving fraud is on the insurer.... In
all cases of alleged fraud, the onus, while not that of the criminal law, is

% Art. 993 tal-Kap 16

greater than the usual balance of probabilities, because ‘the more
serious the allegation the higher the degree of probability’ to be
established. Indeed, if the allegation of fraud is that the insured fired his
own property, the onus is close to that facing the prosecution in a
criminal czge on the same facts, involving a ‘high degree of

probability™",

llli, kif diga nghad, il-kumpannija mharrka tistrieh fuq ix-xhieda u r-
rapporti tekni¢i mressga minnha li jittghu dubji gawwija fuq kif gatt seta’
gara l-inc¢ident kif spjegat mill-attur meta mgabbel mal-hsarat imgarrba
mill-vettura. Il-kumpannija mharrka tishaq fuq in-nuggas ta’ frak fuq is-
sit, illi I-bieb tal-mahzen ma sfrondax b’daqgqa li suppost kienet dagshekk
gawwija, ma hemmx spjegazzjoni dwar kif saru I-hsarat fuq in-naha tax-
xellug (jekk l-attur jghid li d-dagga hadha fuq in-naha tas-sewwieq), il-
bankina kienet baxxa u mhux gholja daqgstant li setghet tinfaqa’ r-rota, il-
prezenza tas-sadid f'partijiet tal-vettura; il-hrug tal-airbag tan-naha tal-
lemin meta ma kienx hemm passiggier riekeb mal-attur. Tabilhaqq dawn
huma c¢irkostanzi li ma jghinux biex jaghmlu c¢ara I-verzjoni tal-attur,
imma langas ma jixhdu I-gerq fit-talba tal-attur mal-assikuratur tieghu;

llli din il-Qorti, wara li ezaminat b’reqga x-xhieda kollha migjuba
guddiemha hija tal-fehma illi ghalkemm hemm aspetti illi l-attur ma
wegibx sufficjentement dwar kif darrbet ¢ertu danni I|-vettura tieghu, I-
attur wasal li jipprova l-istat tal-vettura gabel ma gara Il-in¢ident kif
spjegat aktar il fug. Wara kollox mhuwiex id-dmir tal-assikurat li jfisser
kif ikunu sehhew il-hsarat, ladarba juri li I-incident tabilhaqq sehh. Dan
ta’ I-ahhar gie ippruvat bil-prezenza tal-anwa Bezzina u tal-warden fuq
is-sit, oltre minn dak ta’ iben I-attur u ta’ siehbu;

llli fir-rigward tal-prova mressqa mill-kumpannijia mharrka, il-Qorti
ghandha quddiemha opinjonijiet u fehmiet tekni¢i kontrastanti, izda r-
rapport tekniku mressaqg mill-kumpannija mharrka ma jxejjinx ghal kollox
dak li sabu l-esperti I-ohra. Il-kumpannija mharrka rnexxielha tgangal il-
dubbju fuq kif seta’ gara I-in¢ident, izda mhux fil-livell rikjest mill-ligi ta’
‘high degree of probability’ li jipprova I-gerq tal-assikurat taghha (I-attur)
jew biex tista’ tinheles mill-obbligu kontrattwali taghha lejh;

lIli minhabba dawn il-konsiderazzjonijiet, il-Qorti ssib Ii [-ewwel talba tal-
atturi hija tajba u sejra tilgaghha. Bl-istess mod, minhabba |-fehma i I-
Qorti waslet ghaliha, |-e¢cezzjonijiet imgajma mill-kumpannija mharrka
filk-mertu u r-riferenzi  Qurisprudenzjali eruditi li ghamlet fis-

*" Clarke op. cit. §27 — 2Af pagg. 711 -2

sottomissjonijiet tal-gheluq taghha ma jistghux jintlagghu ghaliex ma
jikkorrispondux mac-c¢irkostanzi fattwali tal-kaz li |-Qorti ghandha
guddiemha;

lIli ghal dak li jirrigwarda I-likwidazzjoni tal-kumpens dovut, I-attur jitlob
danni fl.ammont ta’ tmintax-il elf tmien mija u sitta u tmenin euro u tletin
centezmi ( €18,886.30) jew somma ohra li I-Qorti tista’ tillikwida, jekk
hemm bzonn billi tahtar perit ghal dan il-ghan. Dan ifisser li ghalkemm |-
attur talab il-hlas ta’ somma specifika, wessa’ t-talba tieghu ghall-
possibilita’ li I-Qorti tillikwida ammont iehor, akbar jew icken minn dak
espressament mitlub;

[lli mill-provi jirrizulta illi I-attur (a) hallas I-ammont ta’erba’'mitt Lira Maltin
(Lm400)*® lill-kumpannija assiguratriéi GasanMamo Insurance Limited kif
surrogata fid-drittijet tal-assikurata taghha Mary Rose Attard ghad-danni
li din sofriet fil-bieb tal-mahzen taghha; (b) I-espert mahtur mill-Qorti
jikkwantifika I-hsara totali fil-vettura (maghduda n-nefga biex jinbidlu I-
partijiet imkissrin jew li ma jissewwewsy, il-kiri ta’ karozza ohra sakemm
iddum issir it-tiswija, u I-prezz tax-xoghol biex isiru t-tiswijiet) ghal
ghoxrin elf tmien mija u erbgha u tletin euro u tnejn u tmenin ¢entezmi
(€20,834.82), li I-Qorti tosserva illi tgarrab mal-istima maghmula lill-attur
mis-surveyor imgabbad minnu; u (¢) spejjez li nefaq I-attur f'parkegg tal-
vettura mal-MCP Company Ltd, Ii fit-total jammontaw ghal erbat elef
disa’ mija u tmienja u disghin euro u tlieta u hamsin c¢entezmi
(€4,998.53). Dawn id-danni jitiighu b’kollox ghas-somma ta’ sitta u
ghoxrin elf seba’ mija u hamsa u sittin euro u erbatax-il ¢entezmi
(€26,765.14) li I-kumpannija mharrka trid taghmel tajjeb ghalihom;

llli dwar dawn it-talbiet, il-kumpannija mharrka ma ressqget |-ebda
kontestazzjoni u lanqas ghamlet osservazzjonijiet dwarhom. Ma
tressqet l-ebda kopja tal-polza tal-assikurazzjoni li kienet torbot lill-
kumpannija mharrka u lill-attur dwar il-karozza tieghu dakinhar li sehh I-
inCident. Wiehed jifhem li, b’polza tal-ghamla ‘comprehensive’, it-tliet
kapi ta’ danni msemmija aktar gabel kienu koperti fl-imsemmija polza,
maghduda xi klawsoli dwar hlas ta’ ‘excess’;

llli wara li I-Qorti rat il-provi mressqga mill-attur dwar din il-pretensjoni
tieghu, issib li t-tieni u t-tielet talbiet tieghu huma wkoll misthogga u sejrin
jintlagghu;

%8 Li jgibu €931.79 fi flus tal-lum

[lli fug is-somma li ser tigi likwidata ghandu jibda jghaddi mghax millum
sal-jum tal-hlas effettiv;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tichad I-ewwel, it-tieni, it-tielet u r-raba’ e¢cezzjonijiet tal-kumpannija
mharrka billi ma sehhilhiex turi fi grad tajjeb bizzejjed li I-attur assikurat
ressaq maghha ‘claim’ li ma kinetx valida, tajba u konformi mal-obbligi
kontrattwali tieghu bhala assikurat;

Tilga’ l-ewwel talba ta’ l-attur u ssib li I-kumpannija mharrka hija
marbuta bil-polza mahruga dwar il-vettura tal-attur u li I-kumpannija
mharrka ghandha taghmel tajjeb ghad-danni li garrab fl-incident mertu
tal-kawza,;

Tilqa’ t-tieni talba tal-attur u tillikwida d-danni mgarrba mill-attur fis-
somma ta’ sitta u ghoxrin elf seba’ mija u hamsa u sittin euro u erbatax-il
centezmi (€26,765.14);

Tilga’ t-tielet talba tal-attur u tikkundanna lill-kumpannija mharrka
thallas lill-attur is-somma ta’ sitta u ghoxrin elf seba’ mija u hamsa u sittin
euro u erbatax-il ¢entezmi (€26,765.14) bhala danni likwidati, flimkien
mal-imghaxijiet legali fuq lI-imsemmija somma b’sehh millum sal-jum tal-
hlas effettiv; u

Tordna li I-kumpannija mharrka thallas |-ispejjez tal-kawza.

